
					এই পাতাটির মুদ্রণ সংশোধন করা প্রয়োজন। 
ASA SSASAS SS SS SS
শুন, চারিদিকে রোদনের ধ্বনি, নরস্রোত ধায় বন পথে, কেহ অনাহারে পথে প’ড়ে মরে ; জীবিত আহত দেহ টানিছে শৃগাল ! তথাপিও নহে শাস্ত শানিত আয়ুধ, বধে বৃদ্ধ-বালক-বনিতা; টল টল আরক্ত মেদিনী রক্ত-ধারে । নাচ, গাও, আজি মহা আনন্দ-উৎসব। বুদ্ধ-পরাভব— জয়ধবনি তোল’ সবে মিলি ।
সকলে। জয় জয় ফুস্কৃতি-জনক !
জয় জয় লোকক্ষয়করি ।
( সকলের গীত )
হিংসা-দ্বেষে ধরা পূর্ণ হবে, সমর ঘোর খর শোণিত ব'বে, ব্যাপিবে দশদিশি হাহা রবে, জয় জয় জয়—বোধিসত্ত্বপরাজয় !
পর-ঈর্ষ্যা-রত –নর-হৃদয়-ব্রত, অনলে গরলে হবে সলিলে হত, গুপ্ত তীক্ষ ছুরি খেলিবে শত ;
মারে পরাজয় কে করে কবে, এ বিশাল ভবে –কি ভয় তবে ?
জয় জয় জয়— অভয় অভয়—
বৌদ্ধধৰ্ম্ম পাবে লয়।
তৃতীক্স গর্ভাঙ্ক
কলিঙ্গ—অশোকের শিবির
অশোক ও আকাল ।
অশোক । আছিলাম দীন, ঘৃণ্য, স্বদেশ-তাড়িত,
এবে অদৃষ্ট-প্রভাবে আমি ভারত-ঈশ্বর। সুমেরু কুমেরু মম শাসন-অধীন,
বিশাল কলিঙ্গ রাজ্য মম করতল। . দানব শাসন মানে অধীনে আমার নিৰ্ম্মাণ করেছে পুরী ইন্দ্রের সমান।
সত্য যদি ইন্দ্রের না হই অবতার— ইন্দ্র যথা স্বৰ্গপুরে অমর-প্রধান— ধরায় নাহিক কেহ আমার সমান। পণ মম অবশু করিব সম্পূরণ, অধিপত্য করিব স্থাপন
স্থলে জলে পবনে গগনে ।
জলচর ভূচর থেচর আনত মস্তকে মোরে পূজিবে সকলে। আকাল। হ্যা, মহারাজের যে একাধিপত্য—তা ঠিক ।
স্থল-নর-অস্থিতে সাদ, জল-নর-শোনিতে আরক্ত,
গগনে হাহাকার-ধ্বনি উঠছে, আর গৃহ দগ্ধ হ’য়ে সেই আলোকে জগৎকে দেখাচ্ছে—আপনার কি বিস্তৃত আধিপত্য ! বাকী ছিলেন স্থৰ্য্যদেব, তিনি আপনার কলঙ্ক-ছায়ায় মুখ ঢাকা
দেবেন ।
অশোক। কি! প্রতিদ্বন্দী রাজার দর্প চূর্ণ করব না ? যে সমস্ত রাজন্তবর্গের সম্মুখে আমায় উপেক্ষা করেছে, তার দণ্ডবিধানে পরায়ুখ হব ?
আকাল। তাও কি হয়, তাতে যে পুরুষার্থে থাটো হ’তে হবে! লক্ষ লক্ষ লোক অস্ত্রের দ্বারা বধ, দুর্ভিক্ষে বধ, অগ্নিদগ্ধ হ’য়ে বধ, জলমগ্ন হ’য়ে বধ, বনে বন্তপশু কর্তৃক বধ, এ যে না করতে পারলে, সে কি রাজা ! রাজাকে লোকে দেখবে কেমন? যেন যমের মাসতুতে ভাই। কবে মরবে—তাই আবালবৃদ্ধ কামনা করবে। যে দেশে আপনার মত তেজীয়ান রাজা থাকবে, সে দেশের লোক পাখীর গান শুনবে না, ফুল ফোটা দেখবে না, ঘরে বাস করবে না, মাঠ থেকে শস্ত কেটে এনে রাধবে না—ত না হ’লে আর স্থলে, জলে, পবনে অধিকার বিস্তার কি হ’ল ? পার্থী প্ৰাণ-ভয়ে সাগরপারে পালাবে, ফুলের মুখ পুড়ে ছাই হবে, মাঠে লাঙ্গলই পড়বে ন—ত শস্ত হবে কি! আর প্রজার ঘর পুড়ে যাবে, দিব্যি নীল আকাশের তলায় মুখে মহানিদ্রায় শয়ন ক’বে।
অশোক । কিছু কঠোর আজ্ঞা প্রচার করেছি সত্য। যদি প্রজার বগুত স্বীকার করত, এরূপ কঠোর আজ্ঞা দিতেম না। মূঢ়ের বুঝতে পারে নাই, আমি কে ?
আকাল। মহারাজ, আগে আমরাই বুঝতে পারি নাই, এখন ক্রমে বুঝছি । . . . .
অশোক। কি বুঝছিল? আমি ইক্সের ছায় পরাক্রম

		 এই পাতা শেষ সম্পাদিত হয়েছে ১২:০১টার সময়, ৩ আগস্ট ২০১৬ তারিখে।

